
Apakah kegunaan Patanol

Patanol digunakan untuk rawatan tanda-
tanda dan simptom konjunktivitis
(keradangan mata) yang disebabkan
alahan.

Bagaimana Patanol berfungsi

Patanol berfungsi dengan mengurangkan
intensiti reaksi alergi.

Sebelum menggunakan Patanol
- Bila tidak boleh menggunakan

Jangan menggunakan Patanol

Jika anda alah kepada olopatadine atau
mana-mana ramuan lain ubat ini.

Jika ini berkenaan dengan anda, jangan
gunakan Patanol dan beritahu doktor
anda.

Kanak-kanak dan remaja (bawah 18
tahun)

Patanol boleh digunakan pada kanak-
kanak atau remaja antara umur 3 tahun
dan 18 tahun dengan dos yang sama
seperti untuk orang dewasa.

Orang tua (65 tahun ke atas)

Anda boleh menggunakan Patanol jika
anda berumur 65 tahun ke atas dengan
dos yang sama seperti orang dewasa lain.
Kehamilan dan menyusu

Sekiranya anda hamil atau sedang

menyusu, anda fikir anda mungkin
mengandung atau merancang untuk

mendapatkan bayi, tanya doktor atau ahli
farmasi anda untuk mendapatkan nasihat
sebelum menggunakan ubat ini.

- Sebelum mula menggunakan Patanol

Bincang dengan doktor atau ahli farmasi
anda sebelum menggunakan Patanol.

- Jika mengambil ubat-ubat lain

Beritahu doktor atau ahli farmasi anda
jika anda sedang menggunakan, baru-
baru ini menggunakan atau mungkin
menggunakan  sebarang ubat lain,
termasuk ubat tanpa preskripsi.

Cara menggunakan Patanol
- Berapa banyak harus digunakan

Dos yang dicadangkan ialah 1 titis dalam
setiap mata yang terjejas.

- Bila perlu digunakan

Gunakan dua kali sehari atau ikut arahan
doktor atau ahli farmasi anda.

- Berapa lama perlu digunakan

Teruskan penggunaan ubat ini untuk
tempoh masa yang ditetapkan oleh doktor
anda.

- Jika terlupa menggunakan

Sekiranya anda terlupa menggunakan
Patanol, menggunakan dos yang
seterusnya seperti yang dirancang.

Walau bagaimanapun, sekiranya sudah
hampir masanya bagi dos yang
seterusnya, abaikan dos yang terlupa dan
kembali ke jadual dos biasa anda.

Jangan menggunakan dos berganda untuk
menggantikan dos yang terlupa.

- Jika mengguna berlebihan (terlebih
dos

Sekiranya anda menggunakan Patanol
lebih banyak daripada yang anda perlu,
bilas dengan air suam. Jangan
menggunakan lebih banyak lagi titisan
sehingga sampai masanya untuk dos biasa
yang seterusnya.

Semasa menggunakan Patanol

- Perkara yang perlu dilakukan

e Hanya menitis Patanol pada mata
anda sahaja.

e Setelah penutup ditanggalkan, jika

kolar botol menjadi longgar,
keluarkannya sebelum menggunakan
ubat ini.

e Jika titsan terlepas mata anda, cuba
lagi.

e Apabila menutup kelopak mata
selama 2 minit (menggunakan oklusi
nasolacrimal), penyerapan ubat di
bahagian badan lain (penyerapan
sistemik) akan berkurangan. Ini
boleh mengurangkan kesan
sampingan umum yang menjejaskan
bahagian badan yang lain dan
meningkatkan aktiviti pada mata
yang terjejas.

e Pastikan botol ditutup rapat apabila
tidak digunakan.

e Sekiranya terdapat lebih daripada
satu ubat mata digunakan, biarkan
sekurang-kurangnya 5 minit antara
setiap ubat. Salap mata perlu
digunakan terakhir.

- Perkara yang tidak boleh dilakukan

Jangan berhenti menggunakan ubat ini
kecuali diarahkan oleh doktor anda.

Jangan mula mengambil sebarang ubat
baru tanpa berbincang dengan doktor atau
ahli farmasi anda.

Jangan memberi Patanol kepada sesiapa,
walaupun mereka mempunyai simptom

atau keadaan yang sama dengan anda.

- Perkara yang perlu diberi perhatian

e Untuk mengelakkan kontaminasi,
penghujung penitis mata harus
dielakkan menyentuh mana-mana
permukaan. Penghujung penitis mata
tidak harus menyentuh mata kerana
ini mungkin mengakibatkan
kecederaan pada mata.

e Jangan memakai kanta sentuh jika
mata anda merah.

e  Patanol tidak harus digunakan untuk
merawat kerengsaan mata
diakibatkan oleh kanta sentuh.




Risalah Maklumat Ubat untuk Pengguna (RiMUP)

Patanol benzalkonium

chloride

mengandungi

Pengawet dalam Patanol (benzalkonium
chloride) boleh menyebabkan iritasi mata
dan mengubah warna kanta sentuh
lembut. Sekiranya anda memakai kanta
sentuh, anda harus mengeluarkannya
sebelum menggunakan Patanol dan
tunggu sekurang-kurangnya 15 minit
sebelum memakai kanta sentuh mata anda
kembali.

Sekiranya anda mempunyai sebarang
persoalan mengenai penggunaan ubat
ini, sila tanya doktor atau ahli farmasi
atau jururawat anda.

Kesan-kesan sampingan

Seperti ubat-ubatan lain, Patanol boleh

menyebabkan kesan sampingan,
walaupun  bukan  semua  orang
mengalaminya.

Kesan-kesan sampingan berikut telah
didapati dengan penggunaan ubat titis
mata Olopatadine:

Biasa: boleh menjejaskan sehingga 1

dalam setiap 10 orang

- Kesan pada mata: ketidakselesaan
mata

Tidak biasa: boleh menjejaskan sehingga

1 dalam setiap 100 orang

- Kesan di mata: keradangan
permukaan mata sama ada dengan
atau tanpa kelukaan pada permukaan
(tanda ‘punctate keratitis’), sakit
mata, mata kering, penglihatan
kabur, bengkak kelopak mata, mata
gatal, lelehan mata, kemerahan mata.

- Kesan sampingan umum: sakit
kepala, perubahan rasa (‘dysgeusia’),
kekeringan hidung, keletihan
(‘fatigue’)

Jarang berlaku: boleh menjejaskan
sehingga I dalam setiap 1,000 orang

- Kesan di mata: peningkatan
sensitiviti kepada cahaya
(‘photophobia’), , kemerahan

kelopak mata.
- Kesan sampingan umum: pening,
ruam gatal (‘contact dermatitis’).

Kekerapan tidak diketahui: frekuensi

tidak dapat dianggar daripada data yang

tersedia

- Kesan di mata: mata berair
(peningkatan pengeluaran air mata).

- Kesan sampingan umum: alergi,
mual.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan melalui laman  web
npra.gov.my [Consumers = Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
Patanol

- Penyimpanan

e Jangan simpan pada suhu melebihi
30 °C.

e  Pastikan botol ditutup dengan ketat
apabila tidak digunakan.

e Jangan gunakan ubat ini sekiranya
melebihi  tarikh  luput  yang
dinyatakan pada bungkusan.

e Buangkan 4 minggu
pembukaan pertama.

e Jauhi daripada penglihatan dan
jangkauan kanak-kanak.

selepas

- Pelupusan

Ubat-ubatan tidak harus dilupuskan
melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak diperlukan
lagi. Langkah-langkah  ini  dapat
membantu melindungi alam sekitar.

Maklumat lanjut
- Rupa dan warna produk

Larutan titisan mata.
Larutan steril yang tidak berwarna atau
kuning pucat.

- Bahan-bahan kandungan
- Bahan aktif

1.11 mg olopatadine hydrochloride dalam
satu mL larutan (0.1% w/v)

- Bahan tidak aktif

Benzalkonium chloride, sodium chloride,
disodium phosphate  dodecahydrate,
sodium hydroxide dan/atau hydrochloric
acid, purified water.

- Nombor MAL
MAL20031912ARZ

Pengilang

Novartis Manufacturing N.V.,
Rijksweg 14

2870 Puurs-Sint-Amands,
Belgium

Pemegang Pendaftaran Produk
Novartis Corporation (Malaysia) Sdn.
Bhd.

Level 18, Imazium,

No. 8, Jalan SS21/37,

Damansara Uptown,

47400 Petaling Jaya, Selangor

